
NAKO:  dihora tse 3

MATSHWAO:  105

DITAELO:

· Pampiri ena e na le dikarolo tse THARO eleng Karolo A, B le C

· Araba dipotso tse THARO, ke hore Potso e le NNGWE karolong ka nngwe.

· Karolong A kgetha buka e le NNGWE feela ho tswa ho dibuka tse pedi tse botsitsweng, mme o arabe potso ho yona.

· Dipotso di arajwe ka tsela ena, e le NNGWE ya dikarabo tse kgutshwane; tse PEDI tsa dikarabo tse telele, KAPA tse PEDI tša dikarabo tse kgutshwane le e le NNGWE ya karabo e telele.

· Se arabe dipotso tse pedi bukeng e le nngwe. 


KAROLO YA  A

Araba potso e le NNGWE Karolong ya A

POTSO  1

PALE

MEHALADITWE HA E EKETHEHA -THABONYANA MAFATA

1.1
Bala diqotso ebe o araba dipotso tse di latelang.


Pelenyana Tomase o ne a kile a leka ho ema ka maoto ho lwantsa metsamao ya moradi, a bona e mo hulela thoko e borwetsana ba ngwana Mosotho.  Empa Mmasentebaleng o ne a itse a ke a tlohele ngwana a ithabise le bana ba bang ha ho lebaka le utlwahalang la ho mo tshwara ka tsela ya sekgale empa mehla e se e fetohile.  Ho se dumellane hona ho ne ho tswetse dintwa ka lapeng ka makgetlo a mangata.  Tomase ha a lemoha hore bodulo ba lelapa la hae bo a mpefala nakong eo a reng o busetsa moradi tseleng e nepahetseng, a hloka boikgethelo, mme a tlameha ho dula faatshe a lebella tshenyeho ha e eja setsi.  A utlwa a bile a inyatsa ha a ne a yo jaka Motimposo a re o lateletse mesebetsi ya diofisi le ho ba haufli le sebaka sa tswelopele.

Selemong se etallang pele seo a neng a iswe Popa ka sona, ka letsatsi le leng Sentebeleng o ne utlwetse ka mokete wa dipina o neng o ilo tshwarelwa hona moo motsemoholo.  Mokete o ne o tla ba ka Moqebelo motsheare, bekeng yona eo, ka dihlopha tsa mmino tse tummeng haholo, tse mmalwa:  Uhuru, Teenage Lovers, Harare, Soul Brothers, le Mahotela Queens.  Ha a hetlahetla mabaka, a hlokomela hore dikgaello tsa tjhelete di tla ba matla, hoba monyako ho ne ho tla 


kenwa ka maloti a leshome, motho ka mong.  Ntle ho moo, ho ne ho tla hlokahala diphahlo tsa maemo a hodimo hore a tle a shebahale hantle moketeng o jwalo, moo batho ba neng ba tla subuhlellana ka bongata.  Hodima moo, o ne a se a qoteditswe ke nako, ho se a ho setse matsatsi a mane feela pele ho la monyanyako.  Le ha ho le jwalo, o ne a itjwetsitse hore oo mokete o ke ke wa mo phonyoha le kgale!


1.1.1 Sentebaleng e ne e le moradi wa mang mme ha habo e ne e le hokae?

1.1.2 Tikoloho eo a neng a se a phela ho yona, e ne e fapane jwang le ha habo?

1.1.3 Dilemo tsa Sentebaleng di ne di le kae?

1.1.4 Ngola maikutlo a Tomase mabapi le boitswaro ba moradi wa hae Sentebaleng.

1.1.5 MmaSentebaleng o ne a rata hore Tomase a kgalemele Sentebaleng.  Ee kapa tjhee mme o be o hlalose karabo ya hao.

1.1.6 Fana ka mabitso a MARARO a dihlopha tse neng di tlilo ba teng motseng moholo wa habo Sentebaleng.

1.1.7 Na Sentebaleng o ile a kopa tjhelete ya ho ya moketeng oo ho batswadi ba hae?  Araba Ee kapa tjhee, mme o hlalose.

1.1.8 Lebitso la hotele eo Sentebaleng a neng a eme ho yona ke lefe?

1.1.9 Tsela eo Sentebaleng a ileng a fumana tjhelete ka yona, e mo hlahisa e le motho ya jwang?
(2)

(4)

(1)

(2)

(2)

(3)

(2)

(2)

(2)


Yare moo Kgama a qetang ho dula setulong, Sentebaleng a mo hemela, a mo aka, a ntano mo hwesheletsa ka tsebeng:  “O a tseba, moratuwa, ke o rata ka pelo ya ka yohle.  Ke o ratela bohlalefi ba hao, le ho hloka bokwata ha hao!”  Yaba o boela a mo aka hape a mo behile letsoho lehetleng.  Kgama a utlwa a hloletswe ke monate wa ho akwa ka tshohanyetso, le hona ka molomo o manyaditweng ka mafura a nkgang dipompong.


Mokgwa ona wa Sentebaleng wa hore a iqholotse mme ebe yena wa pele wa ho kgoroha ho aka o ne o thabisa Kgama haholo.  O ne a bona e le ntho e ntle, eo a qalang ho kopana le yona bophelong ba hae.  Monate wa teng, Sentebaleng o ne a mo ja tsome ka tsela e qhibidihisang mmele.


Hoba a mo ake lekgetlo la bobedi, Sentebaleng a dula setulong a nepane le yena.  O ne a apere mose o mofubedu, o phatsimang le ha a le ka tlung.  Moriri wa hae o ne o le bolepolepo, o bile o entse dikgaretsana tse bonolonolo, eka hola o ne o ae nyekilwe ke namane.  Masale a hae a ne a phatsima mebala e botle ba mookodi ha lefafatsane le qeta ho kgutsa, mme letsatsi le boela le tjhaba hape.  Dikobo tsa mahlo a hae di ne di le botsho bo bopudutswana, boo e neng ere ha bo utlwa kganya bo etse ntho e kang mohodi.


“Kgele! kajeno ke bona o le motle ho feta mehleng,”  Kgama a kgotsa a mo shebile ka ho makala.

 “Hao!”  Le yena a mo fetola a maketse.  “Ke ile ka re o tle o mphumane ke itokisitse.”


1.1.10 Boitswaro ba Sentebaleng bo ne bo sa tshwane le ba bana ba bang ba lemo tsa hae ka tsela efe?

1.1.11 Ka boitswaro boo ba hae, na Sentebaleng o ne a se kotsing ya ho tshwara ke kokwana ya bosollatlhapi?  Hlalosa.

1.1.12 Hore Sentebaleng a qobe ho iphumana a tobane le kokwana ee, o ne a tshwanela ho etsa eng?
(3)

(4)

(4)

1.1.13 Hobaneng ha Kgama a ne a kgahlwa ke ho iqholotsa ha Sentebaleng?

1.1.14
Kgama o fumane Sentebaleng a ena le mang ha Hlajwane?
(2)

(2)

KAPA


1.2 Ngola moqoqo ka ho kula ha Theko o itshetlehile hodima dintlha tse latelang.

1.2.1 Ho lwanelwa ha sebota sa disu ke Mmampholane.

1.2.2 Ho kgangwa ha Theko ke thokolosi.

1.2.3 Ho latwa ha Hlahlalebajwa.

1.2.4 Ho iswa mophatong ha Theko.


(10)

(10)

(10)

(5)

POTSO  2

MEQOQO

PELONG YA KA  - S.M. MOFOKENG

2.1
Bala diqotso ebe o araba dipotso tse di latelang.




Ngwaneso, ha o hlaha lefatsheng lena o fihla o se o ntse o ena le metswalle e o lebeletseng, e thabang ha o fihla, e didietsang, e tshelang ntatao ka metsi kapa e mo shapang ho beha hore o fihlile.  O a holahola, o a kgasa, o a tsamaya…, ha o kgase o le mong, o kgasa le moshanyana kapa ngwananyana wa ntlo e bapileng le eno, kapa le motswalao.  O hlaha mahlo mme o iphumana e se e le metswalle ya hao.


Le a hola kaofela.  Le utswa mahe, le thuha difenstere; le utswa diperekisi… le a tshwarwa, le a shapuwa.  Nako e ntse e tswela pele.  Ka le leng la matsatsi le romelwa sekolong.  Le ya teng ka phatla tse benyang, ka meomo e hlatswitsweng, maoto a kutleditsweng, dihempe tse konopetsweng hantle, e, le  ona matlapa a hlatswitsweng hantle ao le ilo takaka hodima ona.  Le kopana le bana ba bang… le a ba tlwaela, le a fetoha le ba metswalle.


Le a hola.  Dilemo di a feta.  Le feta dihlopha tsa lona.  Ba bang ba a nyamela, ba falla ba leba metseng e meng .  Le ntse le ithuta le tswela pele.  Ha le hlokomele hore ha le sa le masea, hore le ntse le hola.  Le feta sehlopa sa botshelela mme le lokela ho tswa sekolonyaneng sa lona, sekolonyaneng sena seo le se tsebileng nako e telele hakana, sekolonyana sena seo ho sona le tsebileng thabo le nyakallo ya thuto, ee, le mathata a yona; sekolonyana sena se le tsebisitseng banna bana ba Modimo ba le rutileng dintho tse ngata, bao kajeno le ba tlohelang hona mona.  Kajeno lona metswalle le a arohana.  Ngwaneso, le qala ho utlwa ka botlalo bohloko ba lentswe lena: karohano.  Ba bang ba ya dikolong, ba bang, bana ba mafutsana, ba arohana le 

sekolo seo ba se ratang, ba ilo sebetsa.  Nako ha e fihla meokgo e a seka ka mohlong. Empa bona bohloko boo bo fokotswa ke sona setswalle se bileng teng.  Ekare se a botsa hore na karohano e ka ba teng ho bao e leng metswalle, ho ba nang le dilemo tse monate tseo ba di phetseng mmoho?


2.1.1
Qotso ena e tswa moqoqong ofe?
(1)

2.1.2 Mongodi o re hobaneng o na le metswalle e thabang ha o hlahla lefatseng?

2.1.3 Ngwana ha a qala ho kgasa o ba le metswalle efe?

2.1.4 Lebaka le etsang hore bana ba tswe sekolong sa mephato e tlase ke lefe?

2.1.5 Banna bana ba Modimo ke bomang?

2.1.6 Hobaneng bana ba bang ba tshwanela ho ya sebetsa?

2.1.7 Se neng se etsa hore mohlankana ya emeng leboteng a se nyakalle ke sefe?

2.1.8 Lefatshe lena le sehloho, ke sekapuo sefe se sebedisitseng mona, mme se hlalose.

2.1.9 Hobaneng mongodi a re karohano e bohloko?

2.1.10 Ba bang ba falla ho ya kae?

2.1.11 Bohloko ba karohano bo fokotswa ke eng?
(2)

(2)

(2)

(1)

(2)

(2)

(3)

(2)

(2)

(1)

Hoba  qetello ke ntho e hlokehang haholo.  Ha di ngata dintho tseo re neng re tla di qala hoja re ne re qala re sa tsebe hore qetello ha e bile ha e hole hakalo.  Re a tseba hore ho monate hakaakang ho qala dintho.  Ho ntse ho le monate jwalo feela le ho fihla qetellong.  A ko nahane qetello ya leeto.  Mohlomong mesifa e se e hana, kapa maoto a se a ruruhile, le dikobo di se di o imela mahetleng, hlooho e se e opa ke letsatsi, tlala le yona e ikakgetse, le lenyora.  Empa tsena ha di sa o tshwenya haholo hobane o fihlile qetellong ya leeto la hao, o tla phomola, o thobe mesifa, o je, o kgore, o time lenyora, o robale o phomole.  Ee, jwale o tla qoqa o phetele ba bang tseo o di boneng tseleng:  tse monate le tse bohloko.  Ba tla o mamela ho fihlela bosiu.  O tla pheta hape hosasa mme matsatsi a tla feta jwalo.  O tla phomola mme ka mora dikgwedi o tla qala hape ho rera le leng hape leeto.


Ho jwalo le dibukeng.  Ha o atamela qetello o a thaba hobane mahlo a se a tla phomola, le molala


2.1.12 Qotso ena e tswa moqoqong ofe?

2.1.13 Motho ya leetong o tepelletswa ke eng?

2.1.14 Bolela hore motho ya fihlang qetellong ya leeto, o fihla teng a le maemong afe? Bolela dintho tse HLANO.

2.1.15 Motho eo ho thweng ke qalo le qetello ke mang, hobaneng mongodi realo?


(1)

(2)

(10)

(2)

[35]

2.2
“Ho na le dintho tse tshehisang mme e nngwe ya tsona ke ha baholo ba mohlankana le ba morwetsana ba kopana, ho tlilo kopuwa mohope wa…”


Ngola moqoqo tlasa dihloho tsena.

2.2.1 MmaMorwetsana le RaMorwetsana

2.2.2 Morwetsana

2.2.3 Lenyalo


(10)

(10)

(15)

[35]

KAROLO YA B

Araba potso e le NNGWE -Karolong ya B

POTSO  3

TSHWANTSHISO
LERU LE LEFUBEDU – T.W.D. MOHAPI

3.1
Bala qotso ena ebe o araba dipotso tse e latelang


Ke kgotla Thaba Bosiu

Makwanyane:
Morena, ho se ho etsahala mehlolo eo re so kang re e bona ha esale re tswalwa.

Moshweshwe:
Ke hlokometse hore ho na le ho se kgotsofale ha badimo, ke ka hoo ke bitsitseng Mmantsopa le Katse ba ke ba tlo re senolela tsa bophelo ba rona

Makwanyane:
Naha ya rona e senyehile, maoba mona re sa tswa bona dikgomo, dinku le dipere di shwa lebuba.  Mehlolo ka nnete.  Kgomo e ntse e tsamaya o bone e se e re putla fatshe ebe ho se ho fedile ka yona.  Masapo a tse shweleng a tlamehile ho re fadimehisa.

Moshweshwe:
Pelo ya ka e bohloko, le ha ho thweng, ana Maburu ke baloyi.  Mohlape o fedile (a lla).  O kae ntate?  Le yena a di sala morao dikgomo ka mora moo.  Mokgatjhane o siile setjhaba sa hae mathateng, mahlokong le maimeng.  Mmantsopa le Katse re bolelleng re fositse kae.  Kgotso e a mpalehela ka le leng le le leng letsatsi le tjhabang.  Tebello ya ka ya thabo e ya e ntse e  qepha.


3.1.1 Ngola mehlolo eo Makwanyane a buang ka yona.

3.1.2 Hobaneng ha Morena Moshweshwe a re badimo ha ba kgotsofala?

3.1.3 Di shwa lebuba, ho bolelwang ka polelo ee?

3.1.4 Qaka e neng e aparetse Lesotho e ile ya qobella Morena Moshweshwe hore a bitse bomang, ho tla etsa eng?

3.1.5 Bobedi boo, bo ile ba hlalosa ha bothata bo teng Lesotho bo bakilwe ke eng, mme tharollo ya bona e ka ba efe?

3.1.6 Tabakgolo e neng e hlakile e le yona e tsekwang e ne e le efe?

3.1.7 Basotho ba ne ba qoswa ka molato ofe ke Maburu a Freistata?

3.1.8 Mokgatjhane ke mang?

3.1.9 Qolla mahlalosonngwe a MARARO a sebedisitsweng qotsong?

3.1.10 Morena Moshweshwe o bolela eng ha a re tebello ya hae e ntse e qepha?

3.1.11 Ha o bona, Mmantsopa le Katse ba ne ba tla utolla dife ka qaka ee e Lesotho?

3.1.12 Ke mang ya tlileng le mohopolo oo?


(2)

(4)

(2)

(3)

(9)

(2)

(2)

(2)

(3)

(3)

(2)

(1)

[35]

3.2
Hlalosa semelo sa baphetwa ba latelang, o tshehetsa ka ditaba tsa buka.

3.2.1 Morena Moshweshwe

3.2.2 Makwanyane

3.2.3 Casalis

3.2.4 Poshodi


(12)

(8)

(8)

(7)

[35]

KAROLO YA C

Araba potso e le NNGWE Karolong ya C

POTSO  4

DITHOTHOKISO

TLHAKA YA BASOTHO – P.T.P.K. MABOEA

4.1
Bala thothokiso ena ebe o araba dipotso tse e latelang


Mphe moseme wa jwang ke ale,

Ke tloheng tshepeng le lehonng,

Ke ithete ha monate, ke se we,

Ke ikonke ka mosebetsi wa matsoho,

Tse nkimelang tsena ke di hlohlore,

Di etsetswe ba mekotla beng,

Nna wa Rantja ha di ntshwanele,

Ke ikgabetse ka bofutsana beso.

Se ntiehele, ngwaneso, hle, potlaka,

Ke fuputsa tseso, ke tla di fumana.

Nkapese ka letata, ke ikutlwe botho,

Le mokgahla o hlo o atametse,

Ke sirele serame se tsamaele thoko,

Nthwese modianyewe, sekola sa heso,

O mphe seroto ke hele mabele,

Ke ipone le nna ke bokella sesiung,

Hoba mariha ke ana a kokota,

A mphumane ke hlomme, ke feletse.

Hopola morao, o bone lefatshe, ngwaneso,

Etsa kgomo boela hae o hodile.

Era ha o tutuetse, kgaitsedi,

Re tsamaisane tsela ho isa dikgomo,

Re kgathetse ke kgomo tsa tshepe,

Leruo le phakwang ka kgethollo,

Nna di ntlhotse hoba ke a tingwa,

Ho lebetswe hore le epuwa ke nna.

Hlaba moduduetsane, bohadi bo qale,

Lentswe la hao ke mpho ya bokgabo.
5

10

15

20

25




Ikotlele ka la Mohlomi, ngwaneso, 

Etswe le kgale le hahotse dithota.

Fadimeha, ngwetsi, o thuse ba lelapa,

Thahameso le seqhaqhabola di kae,
30


4.1.1 Lebitso la thothokisi ena ke lefe?

4.1.2 Moleng wa 2 Tshepeng le lehong di bolelang?

4.1.3 Moleng wa 5 ho sebedisitswe puo efe ya bothothokisi, hobaneng?

4.1.4 Hlalosa hore sethothokisi se bolelang moleng wa 4.

4.1.5 Hlalosa maele a moleng wa 20

4.1.6 Ba mekotla ke bomang?

4.1.7 Thothokisong ena ho sebesitswe sejura haholo, hobaneng?

4.1.8 Fana ka lenane la dintho tseo e leng tsa setso ho tswa thothokisong. 

4.1.9 Bolela mofuta wa karaburetso o sebedisitsweng moleng wa 2

4.1.10 Sepheo sa ho e sebedisa ke sefe?

4.1.11 Sekapuo se sebedisitsweng moleng wa 17 ke sefe?

4.1.12 Sethothokisi se bua le mang mona.  Hobaneng o realo?

4.1.13 Akaretsa thothokiso ena ka dintlha tse HLANO.


(1)

(2)

(1)

(2)

(2)

(2)

(2)

(8)

(1)

(2)

(1)

(2)

(5)

[35]

4.2
Bala thothokiso ena ebe o araba dipotso tse e latelang


Mohlomi wa ho hloma dihlomo,

Hlomo tsa thuto, bohlale ba nnete,

Sepheo e le sa ho qhala botsho,

Sa ho ba mohlodi wa mmakgonthe,

Kgabane e kgabane dikgabaneng,

Kgapo o e fihletse, mohlodi,

Ke letlamorwana nka be ke roka.

Moleleki, moleleki wa lefifi,

Ke la bonkantjana e se boswaswi,

Le pupeditseng ba thari e ntsho,

La ntshofatsa kelello tse ntjhotjho,’

O le hapile, Moleleki wa mmakgonthe,

Wa hapa lefifi, wa tswa lefifing,

Sera se Kgoliathe sa ba thari e ntsho.

Ke nyaretse ha o sesethela, sebata, 

Thoto o rwala ya ditletle nnete,

O lebala mofuthu wa tsoho la baholo,

O lebala tsoho le mofuthu la mmao,

Ho se tikatiko wa tlala mmila,

O ithaopile ho leba sedibeng seno

Se o nwesitseng sa o tataisa.

Moleleki, roka Moroka ke hona,

Sediba se kopoditseng metsimatle
5

10

15

20




Moo o nweleng wa epela lenyora,

Wa nka matla a o susumeletsa pele,

Sepheo e le ho fofonela moya wa Leboya,

Setsheng sa tlhaka ya Basotho, thuto,

Moo o inwesitseng wa ikgodisa.

Ke o rata o tela batswadi o ila lehae,

E se ka botlokotsebe, e le tjantjello,

Thahasello ya tsebo, motlosa lefifi,
25

30


Manolla thothokiso ena o sebedisa dintlha ke tsena:

4.2.1 Sehlooho sa thothokiso.

4.2.2 Kgetho ya mantswe.

4.2.3 Mola wa thothokiso.

4.2.4 Mekgabiso ya puo le karaburetso.

4.2.5 Mooko-taba


(2)

(10)

(10)

(10)

(3)

[35]

PALOHOHLE:
105

